
Pou Piblikasyon Imedyat: 10 septanm 2013 

GOUVÈNÈ CUOMO ANONSE KOMISYON ALOKASYON REVNI ENÈJI REKÒMANDE $5,7 MILYON DOLA 

NAN FINANSMAN POU PWOJÈ NAN LWÈS NEW YORK 

 

Finansman an ta ede sipòte kreyasyon ak konsèvasyon 457 djòb, ak touris, devlopman mendèv, 

agrikilti ak pwojè manifakti avanse. 

 

 

Jodi a, Gouvènè Andrew M. Cuomo te anonse Komisyon Alokasyon Revni Enèji Lwès New York te 

rekòmande $5,7 milyon dola nan finansman pou uit antrepriz Lwès New York, ansanm ak $2 milyon dola 

pou Alita USA Holdings Inc, yon planifikasyon manifakti asye k ap vini nan rejyon an. 

 

Gouvènè Como di konsa, “Rekòmandasyon jodi a Konsèy Alokasyon Revni Enèji Lwès New York fè a pral 

sipòte envestisman anpil milyon dola nan ekonomi rejyon an, epitou sa ap kreye epi konsève prèske 500 

djòb. Lwès New York se yon rejyon solid pou manifakti ki gen mendèv ki edike anpil epi li toupre mache 

a, nou fyè paske konpayi tankou Alita USA ap chèche vini nan Buffalo ak nan tout rejyon an pou devlope 

biznis yo. Ane pase, nou te mete yon pwojè-lwa anplas pou fasilite lavant enèji idwo-elektrik yo pa t 

itilize pou pèmèt envestisman yo nan kalite pwojè kreyasyon djòb yo, epi jodi a nou wè yon lòt egzanp 

fason finansman sa a ap ede mete Nouyòkè yo nan travay ak lanse ekonomi Lwès New York.”  

Alita te pwopoze pou fè yon envestisman $102 milyon dola pou bati yon sant manifakti ki konplè nèt 

nan Buffalo k ap pwodui tiyo asye kivlaj Oil Country Tubular Goods (OCTG) soude. Pwojè a, ki sou lis pou 

kreye 172 djòb ki byen peye, depannde apwobasyon Erie County Industrial Development Agency (ECIDA) 

(Ajans Devlopman Endistriyèl Konte Erie), acha espas final la ak konfòmite avèk egzijans legal ki anvigè 

yo. Lòt enstitisyon kote Konsèy Alokasyon revni senk manm lan te rekòmande pou bay sibvansyon yo se 

Aquarium of Niagara, Global Outreach Mission Inc., Michigan Street African American Heritage Corridor 

Commission, Inc., Niagara Label Company, Inc., Field & Fork Network, Yancey’s Fancy, ak OSC 

Manufacturing and Equipment Services, Inc. 

 

Antou, yo prevwa dènye pwojè yo ki rekòmande pou sibvansyon finansman an pral kreye epi/oswa 

konsève 457 djòb epi sa ap pèmèt aplikan pou pwojè yo fè envestisman k ap depase $155 milyon dola. 

Konsèy Direktè New York Power Authority (NYPA) ap konsidere rekòmandasyon yo nan yon lòt dat. 



Haitian Creole 

 

Prezidan ak Direktè Jeneral Alita USA, Ali Hosseini, di konsa, “Nou kontan pou anonse rejyon Buffalo 

Niagara pral vin kay pou premye sant manifakti U.S. OCTG pou Alita USA. Buffalo te sant manifakti asye 

nan Etazini yon lè, epi pifò faktè sa yo, tankou lojistik, enfrastrikti ak disponiblite yon mendèv kalifye ki 

gen talan, te fè vil la vin ideyal pou manifakti rete vrè jodi a. Nou ta renmen di mèsi pou Eta New York, 

Konte Erie ak Buffalo Niagara Enterprise pou kokennchenn sipò yo pou mennen pwojè sa a nan New 

York. Avèk sipò yo, nou gen konfyans Alita USA ap vin yon sant manifakti ki gen anpil siksè epi ki pi 

konpetitif pou pwodiksyon OCTG kalite siperyè nan Etazini.” 

 

Pwojè Alita ta kreye 172 djòb, epi nouvo sant li ta youn nan sant ki pi avanse sou plan teknoloji, ki ekipe 

avèk tretman tèmik dènye modèl, inite tretman ak inite tès pou pwodui alyaj OCTG kalite siperyè. Yo 

pral itilize pifò nan tiyo yo nan Etazini. 

 

Egzekitif Konte Erie, Marik Polonzarz, di konsa, “Repriz ekonomik Konte Erie ap kontinye epi l ap pran 

elan avèk pwojè Alita ki devwe pou pote 172 bon djòb ak yon envestisman ki plis pase $100 milyon dola 

pou kominote nou an. Administrasyon mwen t ap pouswiv Alita yon fason ki dinamik, pou edike yo sou 

resous Konte Erie genyen pou ofri ak avantaj pou yo vini isit la, epi li bon pou wè repitasyon nou kòm 

yon sant pou manifakti klas mondyal ak dènye modèl ap devlope. Mwen ta renmen di mèsi pou patnè 

nou yo nan gouvènman eta a, ECIDA epi nan Buffalo Niagara Enterprise pou efò yo pou fè pwojè sa a vin 

yon reyalite ak efò yo kontinye ap fè pou sipòte rejyon nou an kòm yon rejyon ki bon pou biznis.” 

 

Majistra Buffalo, Byron Brown, di konsa, “Vil Buffalo te travay sou plan estratejik pou devlope resous 

nou yo epi pou prepare zouti devlopman ekonomik ki nesesè pou atire nouvo biznis epi pou kreye djòb 

nan vil nou ak nan rejyon nou. Anons jodi a ki endike plan Alita USA Holdings Inc. pou fè yon 

envestisman $102 milyon dola ki pral kreye 172 djòb ap ajoute yon gwo elan nan pwogrè k ap fèt nan 

kominote nou an. Buffalo se yon vil k ap vanse, gras ak Gouvènè Cuomo ak lòt patnè devwe ki pran 

angajman pou mennen pwojè sa a nan pati nò New York.” 

 

Alita te anvizaje fonksyone nan Houston, Texas, men finalman yo te deside Buffalo ta yon kote ki pi bon 

ak pi konpetitif pou pwojè li a. Eta New York te ofri konpayi an prim ankourajman ki baze sou pèfòmans, 

ak apeprè $6,4 milyon dola nan kredi fiskal Pwogram Excelsior Jobs pou envestisman konpayi an nan Eta 

a ak kreyasyon djòb. Answit, yo prevwa Administratè NYPA yo pral konsidere yon alokasyon enèji bon 

mache pou Alita pou sipòte izin tiyo a, epitou Erie County IDA ofri yon “prè-sibvansyon” pou depans pou 

devlope sant lan. 

 

Alita te fè konnen enterè li toudabò nan rejyon an lè li te kontakte Buffalo Niagara Enterprise (BNE) nan 

moman sa a ane pase. Depi lè sa a, BNE t ap travay anpil avèk Alita pou ede konpayi an avèk chwa yon 

kote, mendèv, entènasyonal akòz dilijans ak aksè nan pwogram prim ankourajman. 

 

Prezidan ak Direktè Jeneral BNE, Thomas Kucharski, di konsa, “Rekòmandasyon WNYPPAB fè jodi a 

montre enpòtans prim ankourajman enpòtan sa a nan pote nouvo envestisman ak kreyasyon djòb nan 

kominote nou an. Rekonesans konsèy la pou valè ak enpak pwojè sa a kapab genyen nan Buffalo Niagara 

se yon devlopman ki pi pozitif mwen swete k ap asire pwojè sa a ap vini yon viktwa pou rejyon nou an.” 

 

Dènye rekòmandasyon pou sibvansyon revni an sòti nan pwojè-lwa ki Gouvènè Cuomo te siyen an lwa 

ane pase, ki rele Lwa sou Alokasyon Revni Enèji Lwès New York. Pwojè-lwa a otorize ‘revni nè” nan 

lavant enèji idwo-elektrik ki sòti nan Izin Enèji Idwo-Elektrik Niagara NYPA dwe depoze nan Fon 

Devlopman Ekonomik Lwès New York (“Fon”) pou sipòte devlopman ekonomik nan Lwès New York. Fon 

an akimile $25,5 milyon dola jiska prezan. Administratè NYPA yo te apwouve prèske $7 milyon dola nan 

kantite lajan sa a sou baz premye rekòmandasyon Konsèy Alokasyon revni an. 

 

Prezidan Konsèy Alokasyon a, Colucci III, di konsa, “Pwojè yo rekòmande jodi a pou finansman nan Fon 

revni enèji a reprezante envestisman entèlijan k ap atire biznis, kreye djòb epi fasilite aktivite ekonomik 

nan Lwès New York. N ap resevwa lòt aplikasyon pou sibvansyon finansman, tankou sa ki pou pwojè ki 

asosye avèk enèji pwòp, devlopman repitasyon rejyon nou an pou sipòte kwasans pwojè ‘enèji ekolojik’. 

 

Anplis Alita, dènye pwojè Konsèy Alokasyon rekòmande, diskite anba la a, ansanm avèk aliyman yo avèk 

objektif rejyonal yo. 

 

Touris – Vizitè yo kontribiye plis pase $2,2 milya dola nan ekonomi rejyonal Lwès New York chak ane. 

Prèske 12 milyon moun vizite pak Lwès New York yo chak ane—ansanm ak Niagara Falls State Park, 

atraksyon prensipal rejyon an. Touris se youn nan pi gwo sektè endistri a, epi li rete yon sou-reyalizasyon 

avèk yon depans mwayen a sèlman $50 dola pa jou. 

Akwaryòm Niagara 

Kantite Lajan Sibvansyon ki Rekòmande: $1,75 milyon dola 

Akwaryòm nan ap kòmanse travay sou Faz I Plan-Direktè sis faz òganizasyon an, k ap bay yon 

destinasyon touris klas mondyal pou vizitè k ap vini nan Niagara Falls. Pwojè plis pase $5 milyon 

dola a gen ladan konstwiksyon yon nouvo ekspozisyon. Pwojè sa a se yon etap prensipal nan fè 

Akwaryòm Niagara vin yon destinasyon klas mondyal. L ap pran avantaj nan opòtinite k ap sòti 

nan atraksyon Niagara Falls ak Niagara Falls State Park yo fèk konfigire a, lè li bay anpil milyon 

vizitè k ap vizite vil la yon nouvo eksperyans ak yon nouvo rezon pou pwolonje sejou yo. 

 

Michigan Street African American Heritage Corridor Commission, Inc. 

Kantite Lajan Sibvansyon ki Rekòmande:  $250.000 dola 

Pwojè $290.000 dola Michigan Street African American Heritage Corridor Commission pral 

devlope yon plan egzekisyon detaye epi l ap ranmase lajan pou reyalize destinasyon touris 

amelyore nan African American Heritage Corridor. Koridò a gen ladan kat enstitisyon kiltirèl 

moun konnen byen, tankou Michigan Street Baptist Church, Rev. Jesse Nash House, Colored 

Musicians Club ak Langston Hughes Institute. Se sèlman de nan kote sa yo ki pare pou vizitè yo, 

epi pifò planifikasyon ak aktivite ranmasaj lajan nesesè pou modènize ak prepare lòt de kote yo. 

African American Heritage Corridor se youn nan sant touris kiltirèl ki pi enpòtan sou Bò Lès Vil 

Buffalo, epi li ka sant ki pi enpòtan nan istwa Ameriken Nwa nan Lwès New York. 

Tretman Manje – Konsèy Devlopman Ekonomik Rejyonal Finger Lakes ak Konsèy Devlopman Ekonomik 

Lwès New York te idantifye pwodiksyon manje ak agrikilti kòm yon endistri kle pou rejyon yo. Men, tout 

posiblite rete san reyalize epi enkyetid sou sistèm manje lokal yo bay yon nouvo opòtinite.  

D&W Cheese/Yancey’s Fancy 

Kantite Lajan Sibvansyon ki Rekòmande: $500.000 dola 

Pwojè $20 milyon dola Yancey’s Fancy pral pèmèt yon manifakti New York k ap vanse pou 

fwomaj espesyal ak fwomaj atizan pou envesti anpil lajan nan pi gwo enfrastrikti ak kapasite nan 

izin li nan Pembroke. Pwojè a pral ajoute 112.000 pye kare espas pwodiksyon pou distribisyon, 

biwo ak enfrastrikti pou anplwaye nan izin 29.000 pye kare li a ki la deja. Konpayi an ap konsève 

65 djòb epi l ap kreye 50 nouvo djòb nan yon zòn riral.  

 

Field & Fork Network  

Kantite Lajan Sibvansyon ki Rekòmande: $166.912 dola 

Pwojè $174.912 dola Field & Fork Network pral finanse yon analiz mache, etid reyalizasyon ak 

planifikasyon biznis pou yon sant alimantè nan Lwès New York. Sant alimantè ki nan lòt rejyon 

yo te mennen nan gwo endistri ak kwasans djòb epi pwojè sa a ap finalman ogmante pwofil 

endistri agrikòl Lwès New York. Etid sa a ap bay baz pou yon estrikti ki pral ede biznis agrikòl 

lokal yo pran avantaj sou opòtinite lavant mache lokal la. Dapre USDA, rejyon ki gen sant 

alimantè yo ap kreye 13 djòb pou chak twa djòb yo kreye nan rejyon yo san sant alimantè yo.  

 

 

Devlopman Mendèv – Yo pa kapab kreye djòb yo sof si yo kapab mete moun ladan yo. Patwon ki 

toupatou nan Lwès New York ak nan tout sektè endistri a fè konnen li difisil pou jwenn moun ki kapab fè 

djòb ki nesesè yo. Plan estratejik Konsèy Devlopman Ekonomik Rejyonal Lwès New York gen ladan plizyè 

kalite pwojè ki vize pou amelyore ekivalan ant edikasyon ak fòmasyon ak djòb yo nan rejyon an epi pou 

ranfòse koneksyon ant sistèm “P-12” la, edikasyon avanse ak biznis. 

Global Outreach Mission, Inc. 

Kantite Lajan Sibvansyon ki Rekòmande:  $154.500 dola 

Pwojè sa a pral bay fòmasyon pou jwenn djòb ak sèvis modènizasyon lojman pou moun k ap viv 

nan Vil Niagara Falls. Yo pral bay fòmasyon pou jwenn djòb ak edikasyon nan metye 

konstwiksyon pou sitwayen ki kalifye pou pwogram nan. Moun k ap resevwa fòmasyon yo ap 

travay answit repare kay ki abandone yo epi pou fè yo vin lojman bon mache ki bon pou moun 

abite. Aplikan an pwopoze pou retire ofi-amezi nan komite chomè yo nan Vil la lè li bay yo chans 

pou aprann ladrès ki transfere fasil nan bezwen mendèv lokal la, pandan l ap reklame 

anmenmtan katye k ap soufri pandan lontan yo. Asistans avèk sibvansyon ap pèmèt aplikan an 

miltipliye pa twa kantite etidyan yo sèvi chak ane nan pwogram nan, pèmèt yo anboche de 

pwofesè siplemantè pou yon ane, epitou pèmèt òganizasyon an achte zouti manyèl, zouti ki 

fonksyone avèk kouran, ak ekipman salklas. 

Manifakti Avanse – Manifakti Avanse enpòtan anpil pou avni ekonomi Lwès New York. Okenn rejyon ki 

an bès nan Etazini pa janm ranvèse fòtin li san kwasans nan sektè manifakti avanse. Lwès New York gen 

pwen fò enpòtan kote pou devlope nan aparèy medikal, enstriman presizyon, materyèl avanse ak 

konsèvasyon enèji, ak lòt domèn. 

OSC Manufacturing & Equipment Services, Inc. 

Kantite Lajan Sibvansyon ki Rekòmande:  $750.000 dola 

OSC, yon afilye Ontario Specialty Contracting ak yon manifakti avanse, konpayi lojistik ak enèji, 

ap demenaje sant ansyen bilding American Axle pou mete li nan Buffalo. Pwojè $17,5 milyon 

dola a ap gen ladan konstwiksyon espas manifakti pou pwodui mini-ekskavatè ak lòt ekipman, 

ansanm avèk lokasyon ak sèvis ekipman lou, manifakti metal ak fabrikasyon atachman. Tout 

mini-ekskavatè elektrik OSC yo fonksyone avèk yon batri iyon lityòm solid ki redui konbistib fosil 

yo ak emisyon gaz efè tèmik yo. Pwojè a pral konsève 20 anplwaye epi l ap kreye 26 djòb. 

 

Niagara Label Company, Inc. 

Kantite Lajan Sibvansyon ki Rekòmande:  $150.000 dola 

Niagara Label, yon premye endistri fanmi posede, nan domèn biznis enpresyon etikèt, ap 

konplete dezyèm faz $938.880 dola nan yon pwojè de faz ki totalize $1,56 milyon dola. Sa pral 

ogmante pwodiksyon an pou satisfè demann lan, sa k ap ogmante travay avèk kreyasyon 17 

nouvo djòb nan Vilaj riral Akron. 

 

Konsèy Alokasyon Revni Enèji Lwès New York te revize aplikasyon sa yo ak lòt aplikasyon pou revni Fon 

an dapre egzijans Lwa a. Pa egzanp, pwojè ki kalifye yo dwe nan yon reyon 30 mil avèk Izin Enèji Niagara 

NYPA, epitou pwojè yo dwe sipòte kwasans biznis epi pèmèt kreyasyon oswa pwoteksyon djòb yo. 

Komisyon Alokasyon an ap konsidere tou limit yon sibvansyon ta konsistan avèk estrateji ak priyorite 

konsèy devlopman ekonomik rejyonal zòn New York yo. 

 

Kontra avèk enstitisyon ki resevwa sibvansyon yo ap gen ladan dispozisyon pou verifikasyon chak peryòd 

pou asire yo itilize lajan an pou objektif yo dakò yo. Kèk pwojè depannde egzijans legal yo dwe satisfè 

anvan yo kapab fè yon sibvansyon nan revni Fon an. 

 

Konsèy Alokasyon an gen ladan manm sa yo Gouvènè a deziyen: Prezidan Anthony Colucci, avoka jeneral 

kabinè avoka Colucci & Gallaher, ki nan Buffalo; Deanna Alterio Brennan, prezidan Chanm Komès 

Niagara USA; Brenda Williams McDuffie, prezidan Buffalo Urban League; Dennis W. Elsenbeck, egzekitif 

rejyonal, National Grid Western Division; ak Henry F. Wojtaszek, yon avoka ki nan kabinè avoka Harris 

Beach, ki nan Buffalo. 

